
għandhom 15-il sena li ma jirnexxilhomx jilħqu livell 2 f’PISA  

tal-OECD għall-qari, il-matematika u x-xjenza għadu għoli. Sabiex 

jintlaħqu livelli iktar aċċettabbli huma meħtieġa investimenti 

mmirati lejn l-edukazzjoni.

Il-FEIS ma huwiex dwar it-tibdil tal-finanzjament pubbliku  

tas-servizzi edukattivi; pjuttost jikkonċerna ż-żieda fl-investiment 

fis-settur edukattiv. Is-settur privat jista’ jkollu rwol importanti  

fil-mobilizzazzjoni ta’ riżorsi addizzjonali għall-edukazzjoni u  

t-titjib tal-ġestjoni tal-infrastrutturi.

L-edukazzjoni u t-taħriġ jistgħu jibbenefikaw direttament mill-Pjan 

b’żewġ modi: 

1 jiġu żviluppati proġetti ta’ investiment fl-edukazzjoni u t-taħriġ  

li jistgħu jiksbu dħul ekonomiku u għalhekk jiġi attirat kapital privat 

(tieqa tal-infrastruttura u l-innovazzjoni);

2 l-iżgurar li negozji ġodda f’istadju bikri (startups), pereżempju 

dwar l-edukazzjoni u t-taħriġ diġitali, jibbenifikaw minn 

finanzjament (tieqa għall-SMEs).

In-nefqa pubblika u privata fl-edukazzjoni u t-taħriġ fl-Unjoni 

Ewropea taqbeż 5 % tal-PDG u tikkontribwixxi għall-iżvilupp  

tal-kapital uman li huwa meħtieġ dejjem iktar mill-ekonomija  

tal-għarfien u s-soċjetà. Il-ħaddiema tas-sengħa huma l-mutur 

ewlieni tal-produttività, it-tkabbir u l-kompetittività internazzjonali.

Il-Fond Ewropew għal Investimenti Strateġiċi (FEIS), il-pedament 

tal-Pjan ta’ Investiment għall-Ewropa, jista’ jappoġġja l-investiment 

fl-ekonomija tal-għarfien, b’mod partikolari fl-infrastruttura  

tal-edukazzjoni (inkluż permezz ta’ Sħubiji Pubbliċi-Privati), 

Attivitajiet ta’ Riċerka u Żvilupp u kooperazzjoni fin-negozju, 

programmi ta’ taħriġ vokazzjonali u self lill-istudenti.

Għaliex huwa importanti

L-investiment huwa meħtieġ sabiex jitnaqqas id-distakk bejn  

il-ħiliet mitluba għall-impjiegi mmexxija mill-għarfien u 

l-kapaċitajiet miksuba fl-iskola u l-università. Madwar wieħed  

minn kull ħames Ewropej ma jkollhomx il-ħiliet bażiċi li huma 

meħtieġa sabiex ikomplu t-tagħlim tul il-ħajja u b’hekk jadattaw 

għall-ambjenti tax-xogħol li jinbidlu. Is-sehem ta’ dawk li 

Sorsi ta’ finanzjament kumplimentari

L-UE diġà qed tappoġġja lil awtoritajiet nazzjonali u reġjonali  

kif ukoll istituzzjonijiet edukattivi u organizzazzjonijiet tas-soċjetà 

ċivili sabiex jinvestu fl-edukazzjoni u t-taħriġ. L-opportunitajiet 

offruti taħt il-Pjan ta’ Investiment għall-Ewropa jikkumplimentaw 

l-għotjiet u l-istrumenti finanzjarji pprovduti mill-fondi Strutturali  

u ta’ Investiment Ewropej (SIE), il-Fond Soċjali Ewropew jew Erasmus+, 

il-programm tal-UE għall-edukazzjoni, it-taħriġ, iż-żgħażagħ u 

l-isport. L-FEIS jipprovdi strumenti ta’ finanzjament tar-riskju. L-FEIS 

u l-SIE jistgħu jiġu magħquda sabiex jimmobilizzaw investiment 

addizzjonali. Il-Bank Ewropew tal-Investiment (BEI) jappoġġja wkoll 

proġetti dwar l-edukazzjoni u t-taħriġ l-iktar permezz ta’ self.

Fi ħdan il-Pjan ta’ Investiment, il-Kummissjoni stabbiliet l-objettiv  

li jinkiseb mill-inqas irduppjar globali fl-użu tal-istrumenti finanzjarji 

taħt il-fondi SIE. Dan l-objettiv (madwar EUR 23 biljun) jista’ jintlaħaq: 

fuq il-bażi ta’ stimi kurrenti, l-allokazzjonijiet globali ppjanati  

fil-Politika ta’ koeżjoni għall-istrumenti finanzjarji f’24 Stat Membru 

huma mistennija li jkunu EUR 20 biljun għall-FEŻR biss.

Opportunitajiet u benefiċċji

Il-partijiet interessati fil-qasam tal-edukazzjoni u t-taħriġ, kemm 

mis-settur pubbliku kif ukoll minn dak privat, jistgħu jibbenefikaw 

mill-opportunitajiet offruti taħt il-Pjan ta’ Investiment billi jġibu 

finanzjament mill-Fond Ewropew għal Investimenti Strateġiċi (FEIS), 

jirreġistraw proġett sabiex jilħqu investituri potenzjali mad-dinja 

kollha permezz tal-Portal Ewropew ta’ Proġetti ta’ Investiment 

(PEPI), u jużaw is-servizzi ta’ konsulenza taċ-Ċentru Ewropew  

ta’ Konsulenza għall-Investimenti (EIAH). Opportunitajiet taħt il-FEIS 

huma integrati fil-Grupp tal-Bank Ewropew tal-Investiment (BEI). 

Il-proġetti jistgħu jiġu sottomessi direttament mill-promoturi lill-BEI 

jew lil pjattaformi ta’ investiment stabbiliti, li jista’ jkollhom ambitu 

settorjali jew ġeografiku. Fl-edukazzjoni, l-aggregazzjoni ta’ proġetti 

żgħar se tkun karatteristika ewlenija.

Barra minn hekk, l-FEIS jista’ jintuża wkoll sabiex isaħħaħ ir-rabtiet  

u joħloq sinerġiji bejn l-edukazzjoni, in-negozju u r-riċerka u 

jagħmel l-edukazzjoni tajba għas-suq tax-xogħol, itejjeb il-kwalità 

tal-universitajiet Ewropej jew isaħħaħ il-kapaċità innovattiva tal-UE.

Kif taċċessa l-finanzjament

Il-proġetti ta’ Infrastruttura u Innovazzjoni għandhom jikkonsultaw  

it-Tieqa allokata skjerata permezz tal-BEI. L-intrapriżi żgħar u medji 

għandhom jikkonsultaw it-Tieqa għall-SMEs implimentata 

permezz tal-Fond Ewropew tal-Investiment (FEI).

Iktar informazzjoni dwar l-edukazzjoni u t-taħriġ fil-livell tal-UE: 

http://ec.europa.eu/education/.

Eżempji ta’ proġetti u attivitajiet 
appoġġjati

Infrastrutturi edukattivi

Taħt l-FEIS, huwa possibbli li jiġu żviluppati proġetti 

għat-titjib u l-modernizzazzjoni tal-infrastruttura tal-iskejjel 

u l-universitajiet.

Skemi ta’ self lill-istudenti 

Investimenti li jistgħu potenzjalment jibbenefikaw 

mill-finanzjament jinkludu programmi ta’ self lill-istudenti 

li jipprovdu għajnuna finanzjarja lil studenti universitarji 

u gradwati ta’ edukazzjoni ogħla.

http://ec.europa.eu/priorities/jobs-growth-and-investment/investment-plan_en
https://ec.europa.eu/priorities/european-investment-project-portal-eipp_en
http://www.eib.org/eiah/index.htm
http://www.eib.org/products/clients.htm
http://www.eib.org/efsi/index.htm
http://www.eif.org/what_we_do/efsi/index.htm?lang=-en
http://ec.europa.eu/education/

